
САЛАТ МЕВЛАНОВ

Майорвилин чин 1944-йисан августдиз къачур Салат Мевланов дяведилай кьулухъ 53 йисуз чинал кк1ал алаз къекъвенай. Машгьур 416-Таганрог дивизияда батальондин командир хьайи Салат Мевланова гзаф шегьерарни хуьрер фашистрикай азад авунин карда мукьувай иштиракнай. Кц1ар райондин Ясаб хуьре дидедиз хьайи С.Мевланова Хьилерин юкьван мектеб акьалт1арайдалай гуьгъуьниз Кц1арин педмектебда к1елна. 1939-1941-йисара Тамбовдин кавалериядин училище акьалт1арай жегьил гьанай дяведиз фена. Вичел иридра залан хирер хьайи С.Мевланов "Яру Пайдах", Ватандин Ч1ехи дяведин I ва II дережадин ва "Яру Гъед" орденриз, гзаф медалриз лайихлу хьанай. Дяведилай гуьгъуьниз партиядин мектеб акьалт1арай Салат Мевланова Хачмазин райкомдин инструкторвиле, Гьажикъабулдин РИК-дин седривиле, Кц1ар Шегьердин Советдин седривиле, Кц1арин концервийрин заводдин директорвиле кТвалахнай.

